
Abstract: The article describes the 

anthropogenic factors influencing the 

desertification of the deserts of Central 

Fergana. Also, as a result of the exploitation of 

the deserts of Central Fergana, the process of 

desertification occurs as a result of a sudden 

loss of soil cover, natural species of flora and 

fauna. 

Annotatsiya: Maqolada Markaziy 

Fargʻona choʻllarining choʻllanishiga tasir 

etayotgan antropogen omillar haqida 

yoritilgan. Shuningdek Markaziy Fargʻona 

choʻllarining oʻzlashtirilishi natijasida tuproq 

О СТАТЬЕ  

Ключевые слова: Центральная 

Фергана, пустыни, хозяйственный фактор, 

почвенный покров, земледелие, эрозия, 

биологическое разнообразие, населенный 

пункт, растение, животное, дерево, 

кустарник, дефолиация, эдификаторы, 

флора и фауна. 

Аннотация: В статье описаны 

антропогенные факторы, влияющие на 

опустынивание пустынь Центральной 

Ферганы. Также в результате эксплуатации 

пустынь Центральной Ферганы происходит 

процесс опустынивания в результате 

внезапной утраты почвенного покрова, 

естественных видов флоры и фауны. 

KIRISH 

Markaziy Fargʻona choʻllarining choʻllanishining asosiy sabablari tabiiy va antropogen 

omillar, yaʼni inson faoliyati hal qiluvchi ahamiyatga ega. Markaziy Fargʻona hududining 

choʻllanish jarayonlariga taʼsir etayotgan antropogen omillar bir necha guruhlarga boʻlishimiz 

mumkin. Eng asosiysi esa iqtisodiy va ijtimoiy omillardir.  

ASOSIY QISM 

Hozirgi kunda Markaziy Farg‘ona hududining choʻllanishiga asosiy omil bu iqtisodiy omillar 

hisoblanadi. Iqtisodiy omillar Markaziy Fargʻona  choʻl hududining kengayishiga eng kuchli taʼsir 

koʻrsatib kelmoqda. Choʻllanishning kengayib va rivojlanib borishiga koʻplab oqibatlar, choʻlli 

hududlarni qishloq xoʻjaligi maqsadidan foydalanish asosida oʻzlashtirish, va ulardan 

foydalanishning samarasiz usullaridan foydalanish juda katta taʼsir etib kelmoqda.  

Qumli choʻllar hududini oʻzlashtirish natijasida, katta maydonlardagi tuproqlar holatining 

oʻzgarishi, bu esa tuproq qoplamining tarkibiy (mexanik va organik) qismlariga buzilishiga olib 

keladi. Buning natijasida tuproq eroziyasi (deflyatsiya va suv eroziyasi) jarayonlari rivojlanadi va 

tuproqning unumdorlik qismi esa yoʻq boʻlib ketishiga olib keladi. Choʻlli hududlarni oʻzlashtirish 

texnogen landshaftlarning kengayishiga yordam beradi. Masalan sanoat korxonalari, aholi 

punktlari, transport yoʻllari, elektr uzatish liniyalari tarmogʻi (turli yoʻllar, quvurlar, elektr uzatish 

liniyalari).  Koʻchib yuruvchi texnika va transport vositalari bu yerda tuproq eroziyasi 

oʻchoqlarining paydo boʻlishiga sabab boʻladi. Sanoat majmualari va aholi punktlari atrofidagi katta 

maydonlarda choʻl landshaftlarining ishlab chiqarish chiqindilari va maishiy chiqindilar bilan 

ifloslanishi tobora ortib bormoqda. Texnogen landshaftlar va ularning taʼsir natijasida tabiiy 

ekotizimlarning maydonini kamaytiradi, bu esa oʻzlashtirilayotgan hududlardagi biologik xilma-

xillikning kamayishiga olib keladi (1).  

Quyida jahon amaliyotida choʻllanishni tahlil qilishda qoʻllaniladigan iqlim oʻzgarishining 

antropogen omillar bilan oʻzaro taʼsirining namunaviy sxemasi keltirilgan (3). 

https://topjournals.uz/index.php/jgnr


Journal of Geography and Natural Resources  ISSN: 2181-2713 

https://topjournals.uz/index.php/jgnr   34 

Iqlim oʻzgarishi va choʻllanish davrida antropogen omillar taʼsirlari oʻrtasidagi aloqalar 

                         Inson faoliyati taʼsiri 

Qishloq xoʻjaligi hududlarida tuproqni qayta ishlash va ekinlarni yetishtirishning 

agrotexnik usullariga toʻgʻri rioya qilmasdan yerlarni oʻzlashtirish va sugʻorish tuproqlarning 

shoʻrlanishiga olib kelmoqda. 

Markaziy Fargʻona choʻllari hududlarida joylashgan koʻplab sugʻorish inshoaatlari qishloq 

xoʻjaligining irrigatsiya usullari natijasida tuproqning shamol va suv eroziyasi jarayonlari 

rivojlanib bormoqda. Sugʻoriladigan yerlarning periferiyasi boʻyicha (shu hududning atrofi) 

kollektor-drenaj suvlarining tashlanishi natijasida choʻllanish, botqoqlanish va tuproqning 

shoʻrlanishi olib keladi.  

Markaziy Fargʻonaning oʻzlashtirilishi natijasida hududda irrigatsiya ham rivojlanib, 

daryolar oqimini tartibga solish, kanallarning bunyod etilishi va Markaziy Fargʻona suv 

omborining qurilishi mintaqada 20-25 yil ichida atrof-muhitda tub oʻzgarishlarga olib keldi. 

Oʻzlashtirilgan hududlarda  sugʻorish usullaridan notoʻgʻri foydalanish natijasida, daryolarning 

quyi oqimlaridagi tabiatining oʻzgarishiga ham taʼsir koʻrsatmoqda. Buning natijasida daryo 

vodiylari va deltalarining gidrologik rejimi tubdan oʻzgaradi, botqoq va oʻtloqli yerlar qurishi va 

hududlarning choʻllanishi natijasida chorvachilik uchun ozuqa ishlab chiqarish keskin kamayib 

boradi. 

Bugungi kunda Markaziy Fargʻona qurgʻoqchil zonalarning yaylov mintaqasida 

choʻllanishning asosiy omili chorva hayvonlarining muttasil koʻp boqilishi ham sabab hisoblanadi. 

Oʻsimlik qoplamining siyrakligi va choʻl fitosenozlarining past mahsuldorligi, oʻtlayotgan 

hayvonlar tomonidan oʻsimliklarning sezilarli darajada nobud qilishi hududlardagi choʻllanish 

jarayonini tezlashtiradi.  

Qishloq xoʻjalik hayvonlari haddan tashqari oʻtlangan hududlarda fitotsenozlarda oʻsimlik 

turlari soni 2-4 martaga kamayadi. Choʻllarning biologik xilma-xilligiga noyob va yoʻqolib ketish 

xavfi ostida turgan oʻsimlik va hayvon turlar kiradi. Shuningdek, yovvoyi va qishloq hayvonlari 

oʻrtasida maʼlum bir raqobat mavjudligi tufayli sodir boʻladi. 

Choʻllanish jarayonining kuchayishida ijtimoiy omillar ham muhim rol oʻynaydi.  

Markaziy Fargʻona choʻl hududlariga yaqin joylashgan aholi punkitlaridagi aholi, turli turdagi 

yoqilgʻi (koʻmir, gaz va boshqalar) bilan kam ta’minlanganligi sababli choʻl hududlaridagi 

tarqalgan turli oʻsimlik resurslaridan yoqilgʻi sifatida foydalanishga majbur boʻlmoqda. Shu bilan 

birga, choʻllarning nafaqat  daraxtsimon (daraxt va buta) oʻsimliklari, balki yarim buta (shuvoq) 

ham katta hajmda yoʻq qilinmoqda. Bugungi kunda choʻl hududlarida tarqalgan tuproqlarni 

himoya qilish funksiyasiga ega boʻlgan choʻl daraxt va buta oʻsimliklarining yoʻq qilinishi 

deflyatsiyaning rivojlanishiga va hududning tobora qurib ketishiga olib kelmoqda. Choʻl 

mintaqasining edifikatorlari hisoblangan daraxtlar va butalarning kamayishi ular bilan bogʻliq 

boʻlgan koʻplab boshqa oʻsimliklarning floradan chiqib ketishiga sabab boʻlmoqda. Noqonuniy 

ovchilikdan foydalanish ham choʻllarning hayvonot dunyosiga, biologik xilma-xillikka kuchli 

salbiy taʼsir koʻrsatib kelmoqda (2).  

XULOSA 

Markaziy Fargʻona choʻl fauna va florasi, ayniqsa, aholi punktlariga yaqin hududlaridagi 

choʻl biotsenozlaridan noqonuniy foydalanish daraxtsimon oʻsimlik va qimmatbaho hayvon turlari 

va ularning populyatsiyalari yoʻqolib ketish xavfi ostida qolmoqda. Markaziy Fargʻona choʻllari 

tabiatidan foydalanishning huquqiy jihatlari yer, suv, yer osti boyliklari, oʻsimlik va hayvonot 

dunyosi tabiatini muhofaza qilish, choʻllanish jarayonini oldini olish uchun chora tadbirlar ishlab 

chiqish va ularning bajarilish nazoratini kuchaytirish lozim.  

